
3.2.2. МОДЕМНООС ШАЛТГААЛАХ ЗҮЙЛСИЙГ ШАЛГАХ 

Модем нь дотроо олон янз байна. Модемоо шалгахдаа эхлээд асч байгаа гэрлүүдийг сайн 
ажиглах нь чухал. Power, ADSL/ADSL-Link/Link/DSL, LAN/LAN-Link/Ethernet гэсэн гэрлүүд 
тогтмол асч байх ёстой.  

Power гэсэн гэрэл нь тогонд холбоотой модем чинь асаалттай байгааг харуулна. Энэ гэрэл 
асахгүй байвал мэдээж та модемоо тогонд залгах шаардлагатай. Залгахдаа модем дээр болон 
түүний адаптер дээр байгаа вольт, ампер хоёрыг харьцуулж шалгах хэрэгтэй. (жишээ нь: 12V 
AC/0.8A гэх мэт тэмдэглэсэн байгаа.) Хэрэв вольт, ампер нь зөрсөн байвал таны модемний 
хэвийн ажиллагаанд ихээхэн нөлөө үзүүлдэг. Тиймээс тохирсон адаптерийг нь модемондоо 
залгаж ажиллуулах нь чухал. Буруу адаптер залгаснаас болж модемний бүх гэрлүүд асаад гацах, 
эсвэл байн байн унтарч асах, тэр ч бүү хэл эвдэрч шатах аюултай.   

ADSL/ADSL-Link/Link/DSL гэж нэрлэсэн гэрэл нь тогтмол асч байж интернэт холбогдох 
боломжтой. Хэрэв асахгүй эсвэл анивчаад байвал Splitter болон хооронд нь холбож байгаа 
телефоны кабелуудаа ажиллаж байгаа эсэхийг шалгах хэрэгтэй. Энэ бүгдийг шалгаад зүгээр 
болохгүй бол манай операторын 70102525 утсанд холбогдон лавлах боломжтой.  

LAN/LAN-Link/Ethernet гэсэн гэрэл нь модем компютер хоёр холбогдсон эсэхийг харуулна. Мөн 
зарим дотоод сүлжээтэй хэрэглэгчдийн хувьд модем сүлжээний төхөөрөмж (router, switch) 
холбогдсон эсэхийг харуулна. Хэрэв гэрэл нь асахгүй бол та модем компютерийн хооронд 
холбосон сүлжээний кабелаа шалгах шаардлагатай. Хэрэв кабел хөндийрсөн бол компютерийн 
баруун доод буланд доорх зурган дээр үзүүлсэн шиг сүлжээ улаан хирээстэй болсон байна.  

 

Сүлжээний кабелаа идэвхгүй болгосон байж болно. Тэгвэл доорх зурган дээр харуулсны дагуу 
Start -> Programs -> Accessories -> Communications -> Network Connections доторх Local Area 
Connection гэсэн дээр 2 дарж идэвхтэй (Enabled) болгох шаардлагатай.  

 

Бүх гэрлүүд нь хэвийн асч байгаа боловч холбогдохгүй бол модемний тохиргоо алдагдсан байж 
болно. Тиймээс та энэхүү гарын авлагын “Модемний тохиргоог хэрхэн хийх” гэсэн хэсгээс 
өөрийн модемний тохиргоог олж модемоо тохируулах хэрэгтэй. 

3.2.3. КОМПЮТЕРООС ШАЛТГААЛАХ ЗҮЙЛСИЙГ ШАЛГАХ 

Таны компютер болон үйлдлийн системийн ажиллагаа, түүн дээр суусан програм хангамжаас 
хамаарч интернэтийн холболтонд алдаа маш их гардаг.  

Компютерийн гол шалгах зүйл бол сүлжээний карт юм. Доорх зурган дээр үзүүлсний адил сүүлийн 
үеийн компютерууд болон notebook ихэвчлэн өөр дээрээ сүлжээний карттай ирдэг болсон. 

 

Дээрх зурган дээр үзүүлсэн шиг оролт хэрвээ таны компютерт байхгүй бол процессортоо доорх 
зурган дээр үзүүлсэн сүлжээний картыг нэмж авч суулгаж болдог. 

 

Ингээд таны компютерийн сүлжээний карт танигдсан байх шаардлагатай. Үүнийг шалгахдаа Start 
-> Control Panel -> Performance and Maintenance -> System гэсэнрүү ороод Hardware цэсийг 
сонгоод Device Manager гэсэн цонхон дээр дарахад дараах цонх гарна. (Товчоор: Start -> Run 
гээд гарч ирсэн дээр devmgmt.msc гэж бичээд OK дар) 

Зарим тохиолдолд сүлжээний карт дээрх зурган дээрх шиг танигдсан юм шиг харагдах боловч 
буруу танигдсанаас болж холболтонд алдаа үүсч доголддог. Тиймээс компютерийн сүлжээний 
картаа өөрийнх нь дагаж ирсэн driver CD-гээр нь уншуулж таниулах буюу сайн мэдэхгүй байвал 
компютерийн мэдлэгтэй хүнээр янзлуулах хэрэгтэй.  

Компютер дээр суудаг хамгаалалтын програм (Firewall) буюу вирусны эсрэг програм нь таны 
интернэт гарцыг хаах тохиолдол их байдаг. Micom гэсэн холболт нь холбогдсон мөртлөө вэб 
хуудас дуудах гэхлээр уншдаггүй The page cannot be displayed гэх мэт алдаа гараад байдаг. 
Жишээ нь: Дараах зурган дээр нэгэн антивирусны програмын Firewall settings нь интернэтийн 
бүх гарцыг хаах гэсэн тохиргоон дээрээ тавигдсан байна.  

 

Энэ үед яаж ч оролдоод интернэт холбогдохгүй. Тиймээс та өөрийн хамгаалалтын програмынхаа 
Firewall-ыг disabled болгож хаагаад үзэхийг зөвлөж байна.  

Micom холболт нь холбогдчихоод интернэт хуудас уншихгүй The page cannot be displayed гэх 
мэт алдаа гараад байдаг бас нэг шалтгаан нь зарим компютер Local Area Connection буюу 
сүлжээний карт дээрээ заавал DNS хаяг бичүүлэх гээд байдаг. Ингэхээр Start -> Programs -> 
Accessories -> Communications -> Network Connections руу ороод Local Area Connection дээр 
хоёр дарж ороод Properties товчин дээр дарна. Ингэхэд доорх 1-р зурган дээр үзүүлсэн цонх гарч 
ирнэ. Үүний Internet Protocol (TCP/IP) сонгоод Properties дарахад 2 дахь зурган дээр үзүүлсэн 
цонх гарч ирнэ. Зурагт үзүүлсний дагуу Use the following DNS server addresses: гэснийг сонгоод 
Preferred DNS server: талбарт 202.179.0.106 гэж бичээд Alternate DNS server: талбарт 
202.179.0.105 гэж бичээд OK дараад дараах цонхон дээр дахин OK дараад Миком холболтоо 
салгаад дахин холбогдоод үзнэ үү. 

    

Зарим вирус нь таны ADSL холболтын хэвийн ажиллагаанд саад учруулдаг. Энэ үед мэргэжлийн 
компютер засварт хандаж компютерийн үйлдлийн системээ цэвэрлэж, лицензтэй найдвартай 
хамгаалалтын програм суулгаж, интернэтэд холбогдож шинэчлэлийг (update) нь байнга хийж 
байхыг таньд зөвлөж байна.  

ТАЙЛБАР ҮГ 

Энэхүү гарын авлагын гол зорилго нь Микомын ADSL интернэт үйлчилгээг ашигладаг хэрэглэгч 
нартаа бага ч болов туслах зорилгоор гаргасан юм. Үг үсгийн алдаатай болон дутагдалтай зүйлс 
олон байж болно. Санал шүүмж байвал enkhsaruul@micom.mng.net хаягаар ирүүлнэ үү. 

Таныг хүндэтгэсэн 

МЦХ ХК-ны Мэдээлэл Технологийн Алба 

2010 оны 1 дүгээр сар 15 




